Αισχίνης, Κατά Τιμάρχου, 36-38

[36] τῶν μὲν οὖν νόμων ἀκηκόατε, ὦ ἄνδρες Ἀθηναῖοι, καὶ εὖ οἶδ᾽ ὅτι δοκοῦσιν ὑμῖν καλῶς ἔχειν. τούτους μέντοι τοὺς νόμους εἶναι χρησίμους ἢ ἀχρήστους ἐφ᾽ ὑμῖν ἐστιν· ἐὰν μὲν γὰρ κολάζητε τοὺς ἀδικοῦντας, ἔσονται ὑμῖν οἱ νόμοι καλοὶ καὶ κύριοι, ἐὰν δ᾽ ἀφιῆτε, καλοὶ μέν, κύριοι δὲ οὐκέτι. [37]  βούλομαι δέ, ὥσπερ ὑπεθέμην, ἐπειδὴ περὶ τῶν νόμων εἴρηκα, πάλιν τὸ μετὰ τοῦτο ἀντεξετάσαι τοὺς τρόπους τοὺς Τιμάρχου, ἵν᾽ εἰδῆτε ὅσον διαφέρουσι τῶν νόμων τῶν ὑμετέρων. δέομαι δ᾽ ὑμῶν, ὦ ἄνδρες Ἀθηναῖοι, συγγνώμην ἔχειν, ἐὰν ἀναγκαζόμενος λέγειν περὶ ἐπιτηδευμάτων φύσει μὲν μὴ καλῶν, τούτῳ δὲ πεπραγμένων, ἐξαχθῶ τι ῥῆμα εἰπεῖν ὅ ἐστιν ὅμοιον τοῖς ἔργοις τοῖς Τιμάρχου. [38] οὐδὲ γὰρ ἂν δικαίως ἐμοὶ ἐπιτιμήσαιτε, εἴ τι σαφῶς εἴποιμι διδάσκειν ὑμᾶς βουλόμενος, ἀλλὰ πολὺ μᾶλλον τούτῳ, εἰ αἰσχρῶς οὕτω τυγχάνει βεβιωκώς, ὥστε τὸν τὰ τούτῳ πεπραγμένα διεξιόντα ἀδύνατον εἶναι εἰπεῖν ὡς αὐτὸς βούλεται, ἐὰν μή τι καὶ τῶν τοιούτων φθέγξηται ῥημάτων. εὐλαβήσομαι δ᾽ αὐτὸ ποιεῖν ὡς ἂν δύνωμαι μάλιστα.


Λεξιλογικά

ἐφ᾽ ὑμῖν ἐστιν: εξαρτάται από εσάς
ὑποτίθημι: τοποθετώ από κάτω, παρουσιάζω
ἀντεξετάζω: εξετάζω κάποιον κατά αντιπαράσταση με άλλον
ἐπιτήδευμα: ασχολία, επάγγελμα, ενέργεια, συνήθεια
ἐξ-άγω: παρασύρω, δείχνω τον δρόμο
ἐπιτιμάω-ῶ: ψέγω, επικρίνω
διεξιόντα: του ρ. διέξειμι: διέρχομαι με λεπτομέρεια, εκθέτω αναλυτικά, διηγούμαι
φθέγγομαι: μιλάω δυνατά, ονομάζω, αποκαλώ με το όνομα
εὐλαβέομαι-οῦμαι: είμαι διακριτικός, προσεκτικός, προσέχω

Ασκήσεις Γραμματικής
1η. εἰδῆτε, ἐξαχθῶ, εἴποιμι να γίνει εγκλιτική αντικατάσταση + απαρέμφατο και μετοχή.

Ασκήσεις Συντακτικού
Να γίνει πλήρης συντακτική ανάλυση 
1. ἐὰν μὲν γὰρ κολάζητε τοὺς ἀδικοῦντας, ἔσονται ὑμῖν οἱ νόμοι καλοὶ καὶ κύριοι: να μεταγραφεί έτσι ο υποθετικός λόγος ώστε να εκφράζει:
 α) αόριστη επανάληψη στο παρόν ή στο μέλλον και 
β) απλή σκέψη του λέγοντος

Απάντηση:
α) ____ μὲν γὰρ ____________ τοὺς ἀδικοῦντας, ___________ ὑμῖν οἱ νόμοι καλοὶ καὶ κύριοι

